
      R  E P U  B  L  I  K  A    E    S  H  Q  I  P  Ë  R  I  S  Ë  
KËSHILLI BASHKIAK
V E N D I M 

Nr. 46, datë 3.05.2019
PËR
MIRATIMIN E RAPORTIT TË VLERËSIMIT TË AKSIONEVE QË ZOTËROHEN NGA BASHKIA TIRANË, NË SHOQËRINË KLUBI I FUTBOLLIT “TIRANA” SH.A DHE DHËNIEN E PËLQIMIT PËR SHITJEN E KËTYRE AKSIONEVE
  Në mbështetje të nenit 113, pika 2, të ligjit nr. 8417, datë 21.10.1998 “Kushtetuta e Republikës së Shqipërisë”, të ndryshuar, nenit 8, pika 2, nenit 9, pika 1, nënpika 1.1, shkronja “b”, nënpika 1.2, shkronja “a”, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, ligjit nr. 9901, datë 14.04.2008 “Për tregtarët dhe shoqëritë tregtare”, të ndryshuar, vendimit nr. 14, datë 12.10.2011, të Këshillit Bashkiak “Për transformimin në shoqëri aksionare të Klubit të Futbollit Tirana, miratimin e aktit të themelimit dhe statutit të shoqërisë aksionare “Klubi i Futbollit Tirana”, me propozim të kryetarit të Bashkisë, Këshilli Bashkiak,

V E N D O S I :

1. Miratimin e raportit të kryer nga shoqëria Deloitte Albania shpk, për vlerësimin e kapitalit aksionar dhe aksioneve që zotërohen nga Bashkia Tiranë në shoqërinë Klubi i Futbollit “Tirana” Sha.
2. Dhënien e pëlqimit për shitjen e 34 (tridhjetekatër) % të kapitalit aksionar të shoqërisë Klubi i Futbollit “Tirana” Sha, që zotërohet nga Bashkia Tiranë, sipas vlerës së përcaktuar në Raportin të Vlerësimit të kryer nga Deloitte Albania shpk.
3. Forma e shitjes së aksioneve që zotërohen nga Bashkia Tiranë, të bëhet nëpërmjet procedurës së hapur dhe konkurruese e sipas procedurave përkatëse të përcaktuara në legjislacionin në  fuqi.

4. Kriteret bazë për vlerësimin e ofertave për blerjen e 34 % të aksioneve në pronësi të Bashkisë Tiranë në shoqërinë aksionare Klubi Futbollit Tirana sha, janë si më poshtë:
a. Çmimi i ofruar, 70 pikë;

b. Plani i biznesit dhe cilësia e investitorit, 20 pikë;
c. Donatorë të Klubit Tirana ndër vite, 10 pikë.
5. Ankandi apo procedura e privatizimit për vlerën e aksioneve që zotëron Bashkia Tiranë të nisë me vlerën 92 milion lekë dhe në çdo rast tjetërsimi i aksioneve nuk mund të zbresë nën vlerën prej 76 milion lekë, sipas përcaktimit të raportit të kryer nga shoqëria vlerësuese.
6. Autorizohet Bashkia e Tiranës dhe Kryetari i Bashkisë për kryerjen e të gjitha veprimeve të nevojshme për realizmin e procedurës së shitjes së aksioneve dhe nënshkrimin e akteve të nevojshme për realizimin e kësaj procedure.
7. Një kopje e vendimit të Këshillit Bashkiak, t’i dërgohet shoqërisë Klubi i Futbollit “Tirana” Sha.
8. Ngarkohet Kryetari i Bashkisë, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Punëve Publike dhe Drejtoria e Përgjithshme e Menaxhimit Financiar për zbatimin e këtij vendimi. 
9. Ky vendim hyn në fuqi sipas përcaktimeve të nenit 55, pika 6, të ligjit nr. 139/2015, “Për vetëqeverisjen vendore” dhe pas konfirmimit ligjor të Institucionit të Prefektit të Qarkut, Tiranë.

